
KOKANGOLAMA NA MOBIMBA

 Nayebaki mpenza likambo ya koloba te, na ntongo ya lelo.
Nafandaki kuna na sima, ná Ndeko Egan, mpe nayokaki…

Ndeko Neville azalaki koloba likambomoko, mpe azalaki kotala
na ngámbo na ngai. Nalobaki naNdekoEgan: “Azobenga ngai?”

Alobaki: “Azali.”
2 Na bongo, tala ngai oyo awampo na koloba likambomoko na
ntongo oyo. Nazalaki kokanisa, ntango nazalaki…Ventilateur,
kuna, epai bazali…ezali kobenda mongongo, ezali lokola
ékobenda yango libanda, ntango moto azali koloba. Ékomonana
lokola ete ventilateur ezokamatamongongo nambalamoko.

Nazalaki koyoka mpenza…litatoli, ntango nazalaki kuna
na kati, mpo na kobondela mpo na mwasi wana na telephone.
Mpe moto oyo ayambaki nsango yango, abosanaki kokoma
engumba ya esika ya kobenga, eutaki na mwasi ya Dr. Morrison.
Mpe nakoyebisa bino likambo nasalaki, mpo na libondeli na
bino nyonso, ná oyo ya ngai. Natiaki maboko na ngai likolo
na telefóne, mpe natalisaki mosapi na motángo yango, na esika
oyo yango ezalaki, mpe nasengaki na Molimo Mosanto ete
ákende epai ya mwasi yango. Boye, nakanisi ete Akoyoka yango,
kaka ndenge Alingaki koyoka, soki tolingaki…Bomoni? Mpe
nakitisaki yango. Mpe ekokaki kozala ete lolenge wana nde
Nkolo alingelaki yango. Bomoni? Ekokaki kozala ete lolenge
wana nde ekozala malamu.
3 Na bongo, nakoyokaki matatoli ntango nazalaki kuna na
kati, ya moto moko azalaki koloba ete Ndeko mwasi Rook
azalaki na…Nabanzi Ndeko Neville alobaki ete mwasi yango
abungisaki ma—makanisi, tóloba. Tóbelema na Nzambe mpo na
likambo yango, wana tozoyeba lisusu likambo oyo ete: Nzambe
ayebi baoyo ya YeMoko. Ayebi nyonso na ntina na bango.
4 Kuna na sima, bozali koyoka malamu? Soki bozokoka te,
bakiti mosusu ezali polele awa. Bokoki kofanda na esika mosusu
soki bolingi. Mpe, tótala, oyo nde micró ya liboso? [Ndeko moko
alobi: “Te, misie.”—Mok.] Oyo awa nde micró ya liboso? Malamu.
Tokotala soki tokoki kobenda yango pembeni mwa moke. Bongo
soki totii yango awa,Gene? Ekozalamalamumpenza.Mpembala
mosusu, mongongo na ngai ekaukaka mwa moke; natei mwa
mingi. Ekomimalamu koleka? Bokómi koyokamalamu?
5 Mpe, na ntembe te, tokokanisa makambo oyo na libondeli.
Tolingi mpe kolobela na ntina na mayangani ya nkembo,
kuna na…

Oyo nazali kotala ezali nde Ndeko mwasi Rook? Nakanisaki,
nazalaki kotala mwasi moko awa, oyo azali lokola ye.

Namilobelaki: “Nabanzi ete nazózongela-zongela maleba te.”
Nazotala moto moko amonanaki lokola ye, kuna na sima. Azali
na Lopitalo ya Saint Edward.
6 Na bongo, na Cleveland, na Tennessee, mpe na Californie,
tosalaki mayangani moko ya nkembo. Nkolo apambolaki mingi
mpenza, mpeAsalakimakambomingi. Mpe tozali na esengompo
na yango. Esengo ya kokoka kozonga epai ya bandeko na biso
moko, kolobela bolamu mpe mawa ya Nzambe. Lolenge wana
nde bazalaki kosala yango na Biblia.
7 Nazalaki kosepela na libondeli ya Ndeko Neville, to ya
Ndeko Beeler, ndenge abondelaki mpo na bato, mpe—mpe
asengaki lisungi mpe mawa. Mpe soki totali malamu, ntango
nyonso, na makambo nyonso oyo esalemaka, bokomona ete
eloko moko ya solosolo ezalaka na kati na yango. Na sima,
ntango Ndeko Neville ayaki mpe abengisaki basungi wana, ná
bamosusu, likoló awa na etumbelo, mpo na—mpo na koloba
mapamboli ya Nzambe likoló na—na likabo ya lingomba,
nayokaki ye koloba, wana azalaki kobondela Nzambe, na ntina
na mibali wana, ndenge bazalaki kobondela bamoko mpo na
bamosusu. Esalaka ngai malamu, koyoka mokengeli oyo akoki
kobondela mpo na basungi na ye, mpe basungi bazóbondela
mpo na mokengeli. Na ntango bomoni losambo moko kokota na
boyokani ya ndenge wana, ee, likambo moko ezolinga kosalema.
Lolenge wana nde lingomba esengeli kozala na molongo. Mpe
epesaki ngai likanisi mpo na liteya. Nalingaki kolobela na
ntina na lipamboli, na Kadese, mpe ndenge bato baboyaki
koyoka maloba ya banóngi, kasi nabongolaki likanisi na ngai,
na likambo mosusu, sima na yango.
8 Sikoyo, na oyo etali lobiko na nzoto, nazali kaka na litatoli
moko ya moke, oyo nakosepela kopesa. Nazalaki na elikya ete
nakomona mwana na ngai ya mobali, Billy, kuna na sima, kasi,
ye moto azali na yango na libenga na ye.

Mpe Billy abandi kokóma malamu na mayangani, koleka
ndenge amésáná kozala. Azalaki motema likoló-likoló, motema
mokuse, mpe azalaki koloba na bato mwa boye: “Oh, kende
kofanda. Kende kofanda.” Azalaki koloba: “Nako—nakopesa
yo kalati ya mabondeli.” Kasi namoni, mikolo oyo, ete akómi
koyokela bato mosusu oyo bayaka na mayangani mawa mingi.
Soki atikali lisusu na ba-kalati ya mabondeli te, boye akokotisa
bango na esikamokompo nákende kobondelampo na bango.
9 Likambo ya ndenge wana esalemaki na Chicago, mbala
oyo ya suka. Mpe nakosepela kotánga mokanda yango, soki
akómi. Natikali komona ye te. Ayebaki te ete nazalaki koya awa
na ntongo oyo, mpe—mpe ete nazali na mposa—na mposa ya
mokanda yango. Kasi nakanisaki na ntina na yango kaka ntango
nazalaki kokanisa na ntina na malali mingi. Mpe tala ndenge
ekomami. Ezali mokandamoko yamotuya oyo…

Nazalaki kotánga na zulunale, (ngai natikali kotánga yango
te; bayebisaki ngai nde) ete na esika oyo ba-zulunále yango
ezalaki koloba mabe mpo na Oral Roberts, mpo abondelaki
mpo na mwasi oyo azalaki na bokono ya sukali mpe akufaki.
Mpe ngai, sikoyo, lokola Americain, na—nasepelaka koyoka
mibeko mpe—mpe moto oyo azali na bokonzi. Kasi nakanisi
ete ezali malamu te. Nazomituna soki bakolinga kolobela, na
zulunále, baoyo nyonso Oral Roberts abóndélá mpo na bango
mpe babíká, baoyo minganga bakokaki kosalisa te. Nazomituna
soki bakolinga kozua ngámbo mosusu mokolo moko, bomoni.
Bakolinga kosala yango te. Na bongo, nakanisi, ntango mosusu,
ete zabolo nde abúlunganisi bango mpenza, na lolenge ete,
mpe Nzambe azali kotika ete ésalema, ete na Mokolo ya
Kosambisama, bakosengela kosamba mpo na yango. Kasi ngai
nayebi bato nkóto na nkóto oyo Oral Roberts abóndélá mpo
na bango, oyo bakómaki pene na liwa, kasi bazali na nzoto
kolóngónó.
10 Boye, bomoni, bango, bazalaka sémba te na ntina na
yango. Balobelaka ngámbo na bango, ngámbo ya kotónga, kasi
balingaka kolobela ngámbomosusu te. Sikoyo, zulunále esengeli
nde koyebisa bato makambo oyo ezali kosalema. Na bongo,
nakanisi, soki bato balukaka bolamu ya bamoko na bamosusu,
soki moto moko abiki, abiki mpenza, bazulunále nyonso ya
États-Unis esengelaki kolobela likambo yango. Kasi bokokoka
kopesa bango mosala ya kosala yango te. Te. Soki omemi moko
ya ndenge wana kuna, bakokátana na koseka mpe bakotiola
yango, mpe bakobwakisa yango. Kasi sikoyo soki eloko ya
kolobela mabe ezali…Ezali na yango kotalisa ete ekólo oyo
ebelemi mpo na kosambisama. Ya solo. Kosambisama esengeli
kozala, mpe nzela ya kokima yango ezali te. Bazali kaka kotia
makala ya móto likolo ya mitó na bango, mpe nyonso wana.
Mpe ezali mpenza bo—bo…bakabwani na oyo ezali mibeko
ya liboso! Zulunále, mibeko na yango ya liboso, ezali nde ko—
koyebisa bato makambo nyonso ya malamu to ya mabe, oyo ezali
kosalema. Kasi bakeimosika namibeko na bango ya liboso.Mpe,
lokola bakei mosika na mibeko na bango ya liboso, boye ba—
bakokokisa ntina na bango malamu te.
11 Ezali mpe ndenge moko ná lingomba. Soki lingomba ekei
mosika na mibeko na yango ya liboso, ekoki ata moke te kosalela
basantu malamu. Tosengeli kotikala elongo, tosengeli kozala na
bomoko. Tosengeli kozala na motema moko mpe na boyokani
moko. Soki te, tokosalela Nzambe to bato ata moke te, soki
tozangi kozala na motema moko mpe na boyokani moko, mpo
na kokangama na mibeko ya Biblia mpe makambo oyo Nzambe
alobi ete ezali ya solo. Tosengeli ntango nyonso kokangama
na yango.
12 Billy akotisaki na biró, na Chicago, ye…Moto moko ayaki
epai na ye, mwasi moko ná mobali na ye oyo azalaki na cancer

ya ba-poumon, akomaki pene na liwa. Mwasi na ye abéláká
búká-buka, afandaki na kiti ya bibósono, mpe azalaki komeka
kosunga moto oyo akokaki kotelema mpenza te, oyo azalaki na
cancer na poumon na ye. Mpe Billy alobaki na ye, alobaki: “li—
limbisa ngai, misie.” Alobaki: “Nakosepela kopesa yo kalati ya
mabondeli.”Mpe alobaki: “Kasi na—natikali ata namoko te.”
13 Mpe alobaki: “Ee, malamu, mwana.” Alobaki: “Ezali
likambo te.” Alobaki: “Tosali makasi ya kokóma awa, kasi ezali
pete te mpo na biso.”
14 Billy alobaki: “Nakoyebisa bino nini bósala.” Alobaki:
“Nakokende kozua papa. Nakomema ye na kati awa, mpe
nakobimisa ye.” Mpe alobaki: “Ntango nakosala bongo, kaka
ntango bokoyokaNsango na ye,” alobaki, “sima na yango okozua
ya yo…to yo ná mwasi na yo, bókota na mwa eteni wana ya
ndako kuna, esika nakolekela, mpe nakoyebisa ye ete ábondela
mpo na bino.”
15 “Oh,” alobaki, “ezali mpenzamalamu, mwana. Ezali mpenza
malamu mingi.” Bomoni? Oyo wana nde—oyo wana nde lolenge
malamu. Bomoni? “Malamumpenza. Ezalimalamu.” Bomoni?
16 Mpe na butu wana, Billy, ntango azongaki kuna, kokesana
na ndenge autaki koloba, semeki na ye ya mobali azalaki
kuna, azalaki kobima makila, azalaki na hémorragie ya ba-
poumon. Semeki na ye ya mwasi mpe azalaki kuna, likundu
na ye ezalaki kobimisa makila, ezalaki na ba-mpota, bakotaki
kuna elongo ná bango, basalaki lokola ete bango nde basungaki
bango mpo bákota. Bosengeli kosala kéba, soki te eteni ya ndako
yango ekotonda mpenza, bomoni. Kasi ntango nalekaki wana
mpe nabondelaki mpo na bango, toyambi mokanda moko, na
poste, ete mobali yango abiki na mobimba, na cancer ya ba-
poumon yango. Mwasi yango, mwasi na ye, oyo afandaki na
kiti ya bibosono, atelemi, akómi kotambola malamu, ndenge
azaláká kotambola. Mobali oyo azalaki kobima makila na—
na ba-poumon, mpo na tuberculose, abiki na mobimba. Mpe
mwasi na ye abiki na ba-mpota wana. Bango minei babiki,
na mbala moko! Nazomituna soki bazulunále ekolinga kokoma
yango. Bomoni? Bomoni? Bomoni? Oh! Kasi Nzambe azali kaka
Nzambe. Asalaka bobele makambo na lolenge na Ye Moko,
boyebi, mpe Azali malamu mingi. Tozali na esengo mingi ya
koyeba ete Azali Nzambe.
17 Tozalaki kosolola, mokolo moko na ntongo, na ntina na
mwa motei moko, oyo toyebi, oyo azaláká kokende bipai na
bipai, kobondelampo na babeli mpe nyonsowana.Mpe akendeki
kobondela mpo na moto moko na lopitalo ya Louisville, moto
moko na maláli ya tuberculose, mwasi yango akufaki. Mwa
mobali yango alobaki: “Ee, ezali na ntina te…Nzambe azali
te…Nzambe azalaka te. Alingaki kokokisa Liloba na Ye.”
Alobaki: “Napakolaki ye mafuta, kaka ndenge—ndenge Biblia

elobá. Soki Ye abateli Liloba na Ye te, Azali Nzambe te.”
Alobaki: “Ezali kaka buku moko boye.”
18 Sikoyo, ekokaki komonana bongo, bobele soki oyebi Nzambe
te. Oyo wana ezali eteni ya Makomi, kasi ezali Likomi mobimba
te. Etongami likolo na kondima yamoto namoto. Bomoni?
19 Mpe nayebisaki mwasi na ngai, nalobaki: “Makambo mingi
mpenza esalemaka oyo nayebaka kaka ete yango ezali. Nayebi
te likambo nini ekokómela ngai na suka. Ngai mpe nakoki
kolanda nzela moko wana. Soki kaka Nzambe alongoli loboko
na Ye ya mawa likolo na ngai, nakolanda nzela moko wana.
Kasi na ntango nyonso oyo Akobatela loboko na Ye ya mawa
mpe bokambami likolo na ngai, nakokoba kokende liboso.” Kasi
natunaki Meda, nalobaki: “Nani nde azalaki na kati ya chambre,
na ntongo wana, sima na emononeli oyo namonaki mwana na
ngai ya mwasi, Sharon?”
20 Kútu, mokolo mosusu wana, nalingaki kokweya sénza.
Nafandaki na balabala. Mpe boyebi lisolo na ngai na oyo
etali emononeli na ye, sima na yango. Natalaki, na mopanzi
na ngai, namonaki elenge mwasi moko na balabala awa na
Jeffersonville, azalaki koya, ezalaki mpenza lokola emononeli
wana. Nakangaki maboko na ngai makasi elongo. Ezalaki
mpenza lokola emononeli wana, ya mwana na ngai Sharon!
Akómaki elenge mwasi na ntango yango.
21 Mpe sima na emononeli yango, na ntongo wana, ntango
kuna na Nkembo, ngai…Hope azalaki koloba na ngai, azingaki
loboko na ye na lipeka na ngai, azalaki koloba: “Komitungisa
te mpo na biso, Bill. Tozali malamu koleka.” Nazalaki mpenza
koluka komiboma. Mpe alobaki: “Komitungisa te. Laka ngai ete
okomitungisa lisusu te.”
22 Mpe nalobaki: “Nakoki kolaka yango te, Hope, mpamba te
na—na—nazali…Nazomitungisa. Nazokoka komipekisa te.”
23 Mpe nabimaki na emononeli yango, nazalaki ya kotelema na
kati ya chambre namolili.Mpe ezalaki emononeli te,mabanzo te,
kasi loboko na ye ezalaki naino zinga-zinga na ngai. Mpe azalaki
kosimba-simba ngai. Namilobelaki: “Zela naino. Oyo ezali
te…” Nayebaki ndenge ya kobenga yango te na eleko wana,
emononeli. Nabengaki yango kokota na molimo. Nalobaki: “Oyo
ezali…Loboko na ye ezali naino wana.” Nalobaki: “Hope,
ozali awa?”
24 Alobaki: “Bill, laka ngai ete okomitungisa lisusu te mpo
na ngai ná Sharon.” Mpamba te, nakómaki na suka mpenza.
Etikalaki moke námiboma.

Nalobaki: “Nalaki yo.” Ayambaki ngai, mpe asimbaki-
simbaki ngai na loboko na ye.

Na sima, na—nalobaki: “Hope, ozali wapi?” Nakómaki…
komama-mama, kino nasimbakimwamonyololo yamwindampe

nabendaki yango. Natambolaki zinga-zinga, nalukaki-lukaki na
bakíti nyonso, komona soki afandaki wana.

Azali Nzambe. Azali bobele Nzambe, tée lelo, ndenge
Azalaki na Ngomba ya Mbongwana, ntango Mose ná Eliya
bamonanaki. Azali kaka Nzambe.
25 Tokoki koleka na mpasi mpe komekama mingi. Kobosana te,
ezali na Moto moko Oyo ayebi, angengisaka nzela, akomisaka
yango solo. Nayebi te eloko nini ezali sima na ezipelo. Kasi
nayebi eloko moko, nazali kokóba kopota mbangu kino na
libonza ya kobengama ya likolo, mokolo nyonso, nákomekáká
kobika mpo na likambo monene wana, oyo ekosalema mokolo
moko; ntango nakomona Ye, miso na miso, mpe nakobeta lisolo
ete: “Nabikisami na ngolu.” Nabikaka nde mpo na mokolo
yango. Natikaka makambo wana na sima, oyo ezali na sima,
nalingaka kopotambangu, kokoba kokende liboso.
26 Nalingi ete tabernacle oyo, lokola botelemi sikoyo, nalingi
ete bókoba kopota mbangu kino na libonza ya kobengama na
likolo. Nyonso bokosala, bókangana makasi, bósala mpenza
liboke ya makasi oyo bokoki kosala, kasi ná loboko moko
ntango nyonso libanda, kosembola mpe kozua moto mosusu,
mpo na kokótisa ye na kati. Kasi na Kondima oyo tozali koteya
sikoyo mpe kobundela makasi, bótangwa mosika na Yango ata
centimetre moko te. Mpamba te, soki bondimi ete ngai nazali
mosali na Ye, oyo nde mwango ya Nzambe. Ekotikálá kozala
na bato mingi te. Ekozala ntango nyonso na bato moke, ezalaka
ntango nyonso bongo, mpe ekozala ntango nyonso bongo. Kasi,
bómikanisela, ekomami: “Kobanga te, etóngamoke; Tata na bino
asepeli kopesa bino Bokonzi.”
27 Sikoyo, ezali na eboke yamisala ya losambo na biso, basungi,
bayangeli misolo, moyangeli ya Ecodim, bakengeli, ndenge
losambo na biso etiami namolongo. Mpe bino bato nde boponaki
basali yango námokengeli oyo. Ngai nazali kaka sinzili mokonzi,
mpo na kotala ete makambo étambola malamu, mpe kopesa
toli mpe bongo na bongo. Bino nde boponaka mokengeli na
bino, boponaka bayangeli misolo na bino, boponaka basungi
na bino, boponaka mosala moko na moko oyo ezali na kati ya
losambo oyo; bino bato. Mpe ezali lotomo na bino ya kosunga
bato yango, bomoni, mpamba te bakosala mabunga. Bazali bato
ná bowei. Bazali kaka bato, mpe bakosala mabunga. Kasi soki
tata Mokonzi ya États-Unis asali libunga, tolongolaka ye na
bokonzi, lokola tataMokonzi? Tobosanaka yangompe tokendeke
liboso. Ndenge wana nde tolingi kosala na losambo na biso
sikoyo. Nazalaki koyoka ye kobondela, eleki miníti moke, mpo
na basungi yango. Mpe koyoka, kuna na sima, litatoli moko, na
ekuke, longwa na bayangeli misolo, ete bino nyonso bozali na
boyokani. Sikoyo, bótikala ndenge wana. Sikoyo, bino bandimi,
bósunga bayangeli misolo yango, basungi, mpe mokengeli. Mpe
bómikanisela, na ntango bokangani elongo boye, bóbosana te

ete ezali mosala ya zabolo, kosala ete yango ébukana. Sikoyo
ezalaka ntango nyonso bongompe ekozala ntango nyonso bongo.
Kasi bino bósunga basali na bino, mpe yango nde lisolo oyo
nalingaki kolobela.
28 Na bongo nazali mpe awa na…likambo moko ya kotia na
etánda ya mayebisi na ntongo oyo, na ntina na liyangani ya
makita mpe makoki na bango. Ekotiama na etánda ya mayebisi.
Mpe nazali na kopí moko mpo na Ndeko Roberson, oyo azali
mokonzi ya basu-…ya bayangeli misolo. Na bongo nazali mpe
na kopí moko mpo na Ndeko Collins, nakanisi, oyo azali kosala
lokola mokonzi ya likita ya basungi. Mpe sikoyo, misala oyo
nyonso etiami kokokana na Makomi, mpe basengeli kozala
na mibeko ya Makomi ya oyo basengeli kosala. Yango wana,
bayangeli misolo bazali na mosala na bango moko. Basungi
bazali na mosala na bango moko. Moyangeli ya Ecodim azali na
mosala na yemoko.Mpemokengeli azali mokonzi ya etonga.
29 Sikoyo, misala yango moko na moko ezali na makambo
oyo esangisi yango na mosusu. Mpe nabanzi ete mayangani na
bino esengeli kosalema elongo te, kasi esengeli kosalema lokola
mosala na mosala, mpamba te basungi bazali na likambo ya
koloba epai ya bayangeli misolo te, longola bobele soki bazali
na likambo ya kotalisa bango. Mpe bamoko epai ya bamosusu,
bayangeli misolo batalaka makambo ya mbongo mpe biloko ya
ndako-ya-losambo; eloko moko te esangisaka bango ná basungi.
Basungi bazali ba-policier ya losambo, mpe basungi mpo na
mokengeli. Bayangeli misolo bazali na mokumba ya biloko
nyonso. Bayangeli misolo bazali na eloko moko te ya kosala
ná oyo etali ngambo ya molimo, mpe mosungi, makambo ya
mbongo etali ye ata moke te. Yango wana, esengeli kozala bongo.
Moyangeli ya Ecodim azali na mokumba ya Ecodim na ye. Boye,
nakomisisi yango nyonso, ebetami na masini, mpo étiama na
etánda ya mayebisi.
30 Na sima, tokotia mpe, na kati ya kádre moko, Malakisi
oyo losambo oyo ebundelaka, tokotia Yango na kati ya kádre
moko awa, na kati ya losambo; makambo oyo tobundelaka, mi—
mibeko ya liboso, Malakisi ya lingomba. Sikoyo, mpo na kozala
lingomba, tosengeli kozala na malakisi.
31 Totiaka mindelo te, mpo na koloba: “Biso tosuki bobele
awa.” Tokendeke mosika, na boyokani na bondeko ná bato
nyonso, ete Nzambe akopesa biso nzela ya kokende, na kati
ya Makomi na Ye, elongo ná bato. Sikoyo, bókangana makasi
elongo, bózala na boyokani, na motema moko, mpe bókende
liboso mpo na Nzambe. Lolenge wana nde Nzambe alingaka
ete tósala.

Sikoyo tóbondela, bongo tófungola Liloba.
32 E Nkolo na motuya, tolingi sikoyo kobelema na Liloba na
Nzambe, to na litángi ya Liloba oyo. Tika eteMolimoMosantu na

Yo álimbolela biso makambo oyo tozali na yango bosenga. Tika
ete tóloba, Nkolo, tósala mpe tóbika, koyebáká ete biso nyonso
tozali bana na Yo, na ngolu, lokola Osili kobenga biso. Tika ete
boyokani na bandeko ézala na losambo oyo, lokola tobelemi mpo
na kobanda mosala moko ya monene, tozali komiyoka bongo,
mpo na kotelemisa batei mosusu mpo bákende na bilanga ya
koteya esika oyo, soki Osengeli kotinda ngai na bisika ndenge
na ndenge na mokili, mpo na kofandisa Kondima kuna, nakozua
motei oyo abelemi, alingi mpe ayekolisami mpo na kokóba na
mosala. Mpe tika ete Kondima oyo epesamaki na basantu mbala
moko mpo na libela, oyo tozali kobundela na mpiko nyonso,
ékóma zolongano moko zinga-zinga na mokili mobimba. Kokisa
yango, Nkolo. Tika ete mwa liboke ya matiti mabe oyo, ndenge
ezalaki mokolo moko, ntango tobulisaki yango epai na Yo, tika
ete lingomba moko ébótama awa, Nkolo, oyo uta na yango,
batei, bapalanganisi Nsango-malamu, balakisi mpe bantoma,
bakobima,mpo na kokende na bitúka nyonso yamokili.
33 Tolingi kosenga, na ntongo oyo, lipamboli ya libanda na
momesano mpo na Ndeko mobali mpe Ndeko mwasi Stricker,
oyo azali na mpasi sikoyo. Kasi toyebi ete biso nyonso tosengeli
koleka na mimekano yango. Mwana nyonso oyo ayaka epai na
Nzambe asengeli kozua disiplíni, komekama. Soki totiki na pete,
mpe topesi mokongo, na boye tozali bana-makango, kasi bana na
Nzambe te. Pesa na Ndeko mobali mpe Ndeko mwasi Stricker
makasi mpe nguya, mpo bátikala na esika na bango ya mosala.
Soki basengeli kosenga-senga biloko ya kolia, tika ete loboko
na Yo ya lipamboli ézala likolo na bango. Mpamba te, toyebi te,
kasi ekoki kosalema ete, na nzela namakasi yango ndeOkolakisa
na baí-Afrika mpenza oyo Moklisto ya solo azalaka. Kokisa
yango, Nkolo. Sikoyo, tika ete nyonso ésalema kokokana na
mokano na Yo.
34 Pambola mokengeli oyo, Ndeko Neville. Tobondeli, Nkolo,
ete Ókomisa ye mobateli bampate, ndenge Osalaki kalakala.
Tokobosana mwa mwasi na ye ya boboto te, oyo azali kobela
makasi. Moyini alingi kotika Ndeko Neville ná lipinga ya
bana nyonso wana, kozanga mama, kasi totelemi mpe totii, na
kondima, Makila na Yesu Klisto katikati na moyini ná ndeko
na biso ya mwasi. Tika ete Molimo na Yo, Nkolo, ézala monene
likolo na ye, koyebáká ete basi nyonso basengeli kokatisa
lobwaku yango, ya molili ya eleko oyo, kasi tobondeli ete Ózala
na ye. Pambola bana mike wana. Akokóma sikoyo na motema
likolo-likolo, mpe akomitungisa mingi, kasi tika ete Molimo
Mosantu ázala na ekuke ya mawa, na ngonga nyonso, mpo na
libota wana.
35 Pambola likita ya bayangeli misolo na biso, Ndeko na
biso Wood, ná Ndeko na biso Egan, Ndeko Roberson, ná
bamosusu nyonso, Nkolo. Basungi, bayangeli misolo, mpe baoyo
nyonso basalaka elongo na losambo, tobondeli, Nkolo, ete Ópesa

bango makoki ya kosala, na ntango oyo epesameli bango, na
bosantu mpe—mpe boyengebene. Pambola bango, Nkolo, baoyo
basili kosala na ba-mbala oyo eleki. Mpe tobondeli ete Ókoba
kozala elongo ná biso nyonso, ete tóyebana lokola lingomba ya
bomoko, na Molimo mpe bolingo ya Nkolo. Tobondeli sikoyo ete
Ókabolela biso Liloba, kokokana na bosenga na biso, wana tozali
kotánga Liloba na Yo likomami. Mpo tosengi yango na Nkombo
na Yesu. Amen.
36 Ntango nazalaki kobondela, nazalaki kokanisa, wana
tozalaki kopambola to kosenga mapamboli mpo na likita na
biso ya sika ya mikolo oyo…ya bayangeli misolo mpe bongo na
bongo, nazalaki kokanisa na ntina na Ndeko na biso Fleeman
mpe Ndeko Deitzman ná bamosusu oyo bafandi awa, oyo basali
mosala malamu, liboso. Mpe tolingi kozongisa matondi epai
na Nzambe mpo na mosala na bango ya bosembo. Tika ete
Nkolo ázalampenza na bango ntango nyonso,mpo na kopambola
bango mpe kosunga bango. Nalingi kotánga liboso…Bóbosana
te sikoyo, etanda ya mayebisi mpe nyonso wana, mpe mayangani
oyo ezali koya.
37 Mpe tozali na esengo ya kozala elongo na biso, na ntongo
oyo…Ee, nakoki koloba yango boye, moto moko azalaki na
motuya mingi mpo na ngai, kalakala, mpe azali na motuya
sikoyo, ndeko moko malamu, Fred Sothmann, auti na…ná
mwasi na ye, bauti na Saskatchewan, na Canada, azali awa
mpo na kofanda elongo ná biso, na ekólo na biso, azali mopaya;
kasi na bondeko na biso, azali ndeko molingami, Ndeko Fred
Sothmann oyo afandi kuna. Azalaki kobongisa mayangani mpo
na ngai, ntango nazalaki na Canada.
38 Mpe ndeko molingami mosusu, oyo azaláká moto ya Canada,
azalaki moto na mombongo, mpe akoki kotalisa polele na mokili
ete okoki kopesa koleka Nzambe te. Ye ná moninga na ye basali
fondationmpo na kofutambongompo na kotonga esikamoko, to
mpo na kotinda bato na mission, na mikili ya bapaya, fondation.
Babengisaki ngai na Oakland, mpo na liyangani moko, mpe
balobaki ete bazali na mbongo. Balingaki kofuta mosolo nyonso,
na fondation na bango.
39 Ndeko Fred ná ngai tomekaki yango na ndambo ya mbongo
oyo Ndeko Fred azalaki na yango, oyo naboyaki kozua mpo
na ngai moko. Na bongo, tozuaki mokano ete tokopesa yango
epai ya bato ya Canada, mpe tokokongola ata makabo te, kasi
etambolaki mpenza malamu te. Mayangani ezalaki malamu.
Kasi lokola tokongolaki makabo te…Ata soki losambo yango
ezali na motuya ya ba-dollar milliár mokama, bozali kaka
na lotomo epai na Nzambe, ya kokongola makabo. Ezali
eteni ya kokumbamela. Mpe bozoyiba yango…Kaka lokola
natelemelaka mbongo mpe makambo ya ndenge wana, namoni
ete, ntango moto azali na libunga, ekozala malamu mpe óndima

ete ozali na libunga, mpamba te, Ndeko Fred ná ngai tomonaki
ete epesaki mbano ya malamumpenza te.
40 Mpe, Ndeko Borders, ntango natikaki Ndeko Fred mpe
nayaki epai na yo na Oakland, nalobaki: “Kosala yango te.
Lekisa kaka sáani yamabonza, kongólamakabo,mpe, ézala nini,
zongisa yango na fondation na bino mpo na mayangani mosusu
na esika moko boye.”
41 Mpe libosomayangani yango ésila, Ndeko Border ná baninga
na ye bayaki epai na ngai, mpe balobaki: “Mbongo nyonso oyo
tokotisaki na—na liyangani yango, esili kokongolama.”
42 Lisusu, eleki mwa mikolo, abongisaki liyangani moko na
San Jose, na Californie, esika ayánganisaki, nabanzi mangomba
ntuku motoba to ntuku nsambo na lobwaku yango, ya bindimeli
nyonso ya ndenge na ndenge, bango nyonso bazalaki na
boyokani. Tosalaki mayangani moko ya malamu mingi, mpe
tozozonga kuna lisusu, na sanza ya zomi na moko. Tozali na
esengo ya koyamba bino, Ndeko Borders ná Ndeko Fred, oyo
bafandi kuna na sima. Mpe mibali yango, ntango mosusu, bino
nyonso boyebi bango te, kasi bazalaka bandeko ya motuya mpo
na ngai kuna na bilanga ya koteya, bazali kobunda na etingia
mpo na Kondima oyo biso tozali kobundela. Nzambe ápambola
yo, ndeko. Tozali na esengo ya koyamba bino na ntongo oyo, na
mwa tabernacle oyo. Ezali mpenza kitoko te na kotala. Kasi ezali
na elokomoko awa, ete, toyebi eteNzambe abikaka awa, bomoni,
boye tozali na esengo mpo na yango. Mpe bandeko mosusu ya
motuya bazali, soki nazalaki na ntango ya kotánga bango, baoyo
bazali elongo ná biso lelo.
43 Sikoyo nazali kobongisa mpe kobondela ete na mikolo moke
oyo ekolanda, soki Nkolo alingi, nalingi kokende, nazomiyoka
ete nakambami…Napesi naino liyebisi yango te. Mayangani
oyo ekolanda, na Ohio, tokozala elongo ná Ndeko Sullivan, na
terrain ya camping, kala mingi te. Ezali kaka na kilometre
mokama na ndambo awa, nabanzi, Gene, eloko moko ya
ndenge wana. Ekozala mobembo moko kitoko, soki obongisi
naino lóyi na yo te, soki Nkolo akobi kokamba biso. Moto
malamu mpenza, mpe tosepelaka na Ndeko Sullivan mingi
mpenza. Azali mpenza…Azali moyangeli ya engumba. Azalaki
moyangeli ya engumba, azali mpenza moto ya Kentucky ya
lolenge ya kala. Yango nde nyonso oyo nakoki koloba mpo na
ye. Ntango nakutanaki na ye mokolo mosusu wana na…Biso
mibale tokolaki kuna, na bangomba ya Kentucky. Alobaki na
ngai: “Ozali kaka na asafetida na yo na kingo na yo, Billy?”
Sikoyo boyebi lolenge oyo ya—ya Kentucky ye azalaka. Sikoyo
tofungola…

Ezali te mpo na kozanga limemia na bandeko na ngai
ya Kentucky oyo bazali awa, Ndeko Jeffries, mpe bongo na
bongo. Ngai mpe nazali moí-Kentucky, boyebi. Nakoyebisa bino

likambomoko oyo biso tozali. Tozali baí-Kentucky te, tozali mpe
ba-Americain te. Tozali baleki nzela mpe bapaya. Tozolukáká
Engumba oyo ekoya.
44 Sikoyo, mpo na litángi, tótánga na Buku ya Esode, na miníti
moke. Nalingi kotánga na mokapo ya 23, molongo ya 20 kino 23,
mpe. Nalingi kozua uta na litángi ya ntongo oyo, motó ya liteya
boye, oyo, kútu: Kokangolama Na Mobimba. Nakoloba ntango
molai te, sikoyo, nazalaki nde kozela ete bófungola Buku na bino
na mokapo yango.

Tala, nakotinda Mwanje na liboso na yo ete abatela yo
na nzela mpe ete akomisa yo kino na esika esili Ngai
kobongisa.
Yoka ye,…tosa monoko na ye mpe temela ye te; mpo

ete akolimbisa nkanza na yo te, mpo ete nkombo na ngai
ezali kati na ye.
Nandimisami ete eyanganelo eyebi nani Mwanje oyo azalaki.

“Nkombo na Ngai ezali kati na Ye.”
Mpe soko nde okoyoka monoko na ye malamu mpe

okosala nyonso elobi Ngai; mbele Nakozala moyini na
bayini na yo mpe motemeli na batemeli na yo.
Mwanje na ngai akokende liboso na yo, mpe akokotisa

yo…na Baamola,… na Bahiti,…na Bapelizi,…na
Bakanana,…na Bahivi, mpe…Bayebusi: mpe Ngai
nakobuka bango.

45 Tika ete Nkolo ápambola Liloba na Ye, wana tokoloba sikoyo
mpo na miníti moke, soki bobóndeli. Nazalaki kokanisa motó ya
liteya oyo, ya:Kokangolama NaMobimba.

Lingomba ezalaka na—na batomoke. Ekozala ntango nyonso
bongo, na oyo etali bandimi, kino Yesu áya. Kasi Ezali kobika
na nsé ya matómba oyo Nzambe apésá na Yango. Soki bobele
toyebaki ete oyo ezali Lingomba ya Nzambe na bomoi; Branham
Tabernacle te, kasi Branham Tabernacle ezali kaka eteni na
Yango. Ba-tabernaclemosusu ya boye ezali na ekólomobimba.
46 Ndeko Snelling, na mpokwa oyo, akozala na mosala ya
libatisi. Nabosanaki, Ndeko Curtis ayebisaki ngai ete nápesa
liyebisi yango, to ayebisaki ngai lobi, ete akosala yango. Akozala
na mosala ya libatisi. Soki moto moko awa abatisámá naino
te, ee, Ndeko Snelling akosepela kosala yango, na mpokwa
oyo. Ezali Tabernacle ya Sainteté na Utica. Mpe Ndeko Junior
Jackson, na New Albany. Mpe mangomba ya boye ezali mingi
na ekólo mobimba. Kasi ezali komonana lokola ete biso nyonso
tozali kobika na ngámbo ya baoyo balóngami, na ndenge moko
to mosusu.
47 Nayokaki Ndeko Neville kopesa liyebisi, na ntongo oyo,
nazalaki na sima kuna, lokola ete likambo yango eyelaki ngai
na makanisi, ete, ekómi lokola ete bato bakómi kokende mosika

na kokangolama. Ezomonana lokola likambo moko, oyo, bato
bamoni yango, bongo batindiki yango pembeni na ngambo
moko: “Oh, ee, Nzambe akoki kosala yango.” Kasi oyowana ezali
lolenge malamu te.
48 Sikoyo, Mose, ntango Nzambe abengaki ye, azalaki mosakoli
na mobimba, oyo akoká.

Ntango Nzambe atindi moto mpo ásala likambo moko,
Akopesa ye bisalelo na mobimba mpenza, nyonso oyo asengeli
na yango. Soki Nzambe abengi moto mpo ázala motei, Akotia
eloko moko na kati na ye mpo áteya na yango. Soki Abengi ye
mpo ázalamolakisi, Akotia elokomoko kati na yempo álakisa na
yango. Soki Abengi ye mpo ázala mosakoli, Akotia eloko moko
kati na ye, mpo ámona bimononeli mpe ázala mosakoli. Nzambe
apesaka ntango nyonsomoto na Ye bisalelo oyo ekoká.

Mpe yango mpenza nde Asalaki ntango Atindaki Mose na
Ezipito. Akólisaki ye na lolenge moko boye. Mpe Akotisaki
ye kelasi na lolenge moko boye, mpe Apesaki ye lolenge, mpe
asalaki ye, mpe abongisaki ye. Sima na Ye kolaka Abraham,
mibu nkama na nkama liboso, ete Akokangola libota yango,
na bongo A—Azalaki na likanisi, ete Akosala Mose lolenge oyo
Mose asalemakimpenza.Mose azalakimosakoli namobimba.Na
bongo, lokola azalakimosakoli namobimba, na bongo…
49 Kaka lokola yo, soki ozali Moklisto, Nzambe asalaka
Baklisto ya ndambo te. Nzambe asalaka Baklisto ya mobimba.
Nzambe asalaka batei ya ndambo te, kasi motei akoki kozala ya
ndambo. Mpe Nzambe asálaka ete bana na Ye bázala Baklisto,
kasi mbala mosusu bazalaka Baklisto ya ndambo. Kasi ezali
mokano na Nzambe te ete bázala lolenge wana. Ezali ndenge na
bango moko nde esangani-sangani ná mwango ya Nzambe mpo
na bomoi na bango, mpe yango nde esalaka ete bázala ndenge
bazali. Nzambe alingi te ete bázala Baklisto ya ndambo, to batei
ya ndambo, kokakoláká ngámbo na ngámbo, to…Alingaka ete
bátelema mpenza na katikati.
50 Sikoyo,Mose, Nzambe asalaki yemosakoli namobimba,mpo
na kokangolama na mobimba. Mpe Mose amipesaki mobimba
na maboko ya Nzambe. Yango nde esalaki ete ázala oyo azalaki.
Azalaki mpenza mobimba kati na Nzambe na lolenge ete
Nzambe akokaki kotiela ye motema.
51 Nazomituna, na ntongo oyo, lokola Baklisto, soki tosíli
kotika mokano na biso moko, mpe komitika biso moko na
mobimba epai na Nzambe, na lolenge ete Nzambe ákoka kotiela
biso motema na esika oyo Asili kotia biso. Nazomituna ngai
moko, na ntongo oyo, soki nakoki mpenza komipesa mobimba
na Nzambe kino ete Nzambe ákoka kotiela ngai motema, ákoka
kotia motema na Ndeko Neville, ákoka kotia motema na likita
ya bayangeli misolo na biso, na likita ya basungi na biso, to na

bandimi ya losambo na biso. Biso nyonso tozali na esika, mpe
tozali na lotomo.

52 Motei azali na esika ya lotomo, ya kotelema mpe koteya
bozui ya Klisto, oyo ekoki kopimama te, kozanga kokakola, soki
abengami kozala motei. Akotia mái na monoko ata moke te mpo
namoto moko, soki abengami kozala motei.

53 Mpe mondimi ya lingomba, soki abengami kozala mondimi
ya etonga moko boye oyo, na bongo akokakola te. Soki lingomba
endimaka ete tosengeli kobeta masano ya mbongo te, boye
mondimi yango asengeli kosimba masano ya kalati ata moke te.
Biso tondimaka komela masanga te, ye asengeli kopesa mokongo
na masanga, na mobimba. Soki biso tondimaka te likambo ya
kobeta masano ya mbongo, to ya komela makaya, mondimi ya
losambo oyo asengeli atamoke te kosimba eloko ya ndengewana.
Nzambe apesaka lisiko namobimba. Ntango to…

Akosala yango soki tomipesi namobimbampenza epai na Ye.
Soki tokomitika mobimba na loboko na Ye, na bongo, Nzambe
akoki kobika kati na biso. Klisto, Elikia ya Nkembo, Akoki
komitalisa Ye moko uta na biso, wana tomilongoli na nzela. Na
ntango wana, makanisi na biso ekómi makanisi na Ye. Bokoki
kokanisa Klisto azali komela cigare? Bokoki kobanza Klisto
azomeláká masanga, to kobetáká lisano ya ba-káláti? Na bongo,
sokimolimo na yo ezali eteni yaMolimo na Ye, Alingi ete ésalema
kokokana na eyambweli na yo. Kasi bopésaka zabolo nzela ya
kokota mpe kokonza. Mpe na ntango nyonso wana, na motema
na yo, kuna na bozindo mpenza, oyebi ete ozali na libunga na
ntango osalaka makambo wana.

Mpe na ntango mondimi moko azoloba mabe ya mondimi
mosusu, oyebi ete ezali mabe. Botindami kobondela bamokompo
na bamosusu, ezali te koloba mabe bamoko na bamosusu, kasi
kolingana bamoko na bamosusu. Mpe soki moto moko akwei,
tótelemisa ye, tósunga ye. Sikoyo, yango nde esalaka biso tózala
e—e—etónga moko ya bandimi oyo bazali na bomoko. Sikoyo,
soki totosi yango te, na boye totosi Nzambe te, mpe tosepelisi
Nzambe te. Yango wana, lingomba na biso, bandimi na biso
bakoki kofuluka te, lingomba ekoki kokende liboso te, ezali mpo
tozangi bomoko, elongo. Ndenge Yesu alobaki: “Levíre moke
evimbisaka potopoto ya mapa.”

54 Sikoyo, soki likita ya losambo, to ndakisa ba—basungi, bayei
koloba ete tosengelaki ko…tokanisaki ete tosengeli kotonga
tabernacle ya sika. Soki yango ezali likambo basungi baponi,
mpe basololi ná bayangeli misolo kasi bango bazali na misolo
te mpo na kosala yango, na boye bango bakobongisa mwango ya
botongi, lokola oyo tozali na yango sikoyo. Na sima ekomemama
na eyanganelo mobimba, ndenge tosengeli kozala, losambo
mobimba nde ezali na bokonzi. Na bongo soki losambo eponi

kotonga tabernacle ya sika, boye biso nyonso tosengeli koyokana,
elongo, mpo na kotonga tabernacle yango ya sika.
55 Na bosolo, ngai moko, ntango balobaki na ntina na
tabernacle ya sika, mpo na ngai, naboyaki likanisi yango. Ya
solo. Nalobaki: “Tozali mpenza na ntina ya tabernacle ya sika
te. Ntango mosusu nakolongwa awa, kala mingi te, ndenge
Nkolo…soki likambo oyo Alakisaki ngai ekokisami. Ntina nini
tótonga tabernacle ya sika? Tozali nambongompo na yango te.”
56 Na sima, nayaki awa mpe namonaki mposa ya losambo, ete
losambo, batomingi, emonanaki lokola ete bazalaki namposa na
yango. Na bongo, nasalaki nini? Nandimaki kotika makanisi na
ngai moko, mpe nalandaki oyo ya losambo. Na ntembe te, tósala
yango. Soki…Lolenge wana nde tobwakaka mbese, lolenge
wana nde ezalaki na ntango ya Biblia, ndenge lingomba ezalaki
kosala maponami. Bo—bokonzi na mobimba, bitonga ya bato,
bazalaki kosangana elongo. Bokasi ezalaka na bomoko. Boye,
yango wana, nalobaki: “Na ntembe te, soki lolenge wana nde
losambo elingi yango, soki yango nde likambo Nzambe azolinga,
Azali na bokonzi mingi na maponami ya etonga mobimba ya
bato, koleka oyo Ye azali na yango epai na ngai, mpamba te nazui
emononeli moko te mpo na koloba ete esengeli kosalema te.”
Boye, tokosangana ná likanisi ya losambo, mpo na tokotambola
elongo ná losambo. Mpe ngai nazali sima na yango, mpo na
kosala nyonso oyo nakoki kosala, bomoni, mpo na kosunga
losambo.
57 Yango nde esengeli kozala mposa ya Moklisto nyonso mpe
moto nyonso na losambo, ezali mpo na kozala na bomoko kati
na biso mpe kosimbana elongo. Nyonso oyo losambo ekopona,
yango nde tosengeli kobundela. Na bongo, tóloba, ndakisa, lo…
tolingi kobongola likambo moko na losambo. Ee, na bongo, soki
bayangeli misolo balingi ko, ba…moto mosusu alingi yango,
basungi, balingi kobongola likambo moko, likambo yango ekoya
liboso na losambo, na bongo losambo elongo. Mpe soki likanisi
na—na biso awa emonani lokola ete ekeseni mwa moke na oyo
losambo mobimba elobi, tósundola likanisi yango, mpo yango
nde nzela bobele moko mpo na kotikala na bomoko. Mpe soki
losambo oyo ekokoba lolenge bozali kotambola sikoyo, mpe
kozala elongo na bomoko, Nzambe ako…Oyo Akosala, ezali na
ndelo te, soki tokokangana makasi elongo. Tosengeli kokangana
makasi elongo. Lolenge wana nde tolingi kozala, bamoko na
bamosusu na mobimba mpenza, mpe sima, na mobimba mpenza
kati na maboko na Nzambe.
58 Na bongo tosengeli kozala na moto moko oyo tondimi ete
ateyaka Liloba na Nzambe. Soki moto yango azosala yango te,
na boye bózua moto oyo akosala yango. Yango nde lolenge oyo
tosengeli kotelema. Soki likita ya bayangeli misolo eboi kozua
ngámbo ya likambo ya malamu, boye ezali likambo na bino
ya kopona moto oyo akobundela likambo ya solo. Na bongo,

ntango bosali yango, bótikala na likambo yango. Etali nde bino.
Bókangama na likambo yango. Mpe, biso nyonso elongo, tozali
kobundela Likambomoko, ezali Nzambe.
59 Soki mondimi moko asali libunga, bóboya ye te. Bósunga
ye. Bótelemisa ye. Bósangana elongo, bósolola bamoko na
bamosusu. Yango nde Makomi elobi. Ntango tosali libunga,
tókende liboso na Nzambe. Yambo ete tókende liboso na
Nzambe, tosengeli kokende epai yamoto oyo tosali mabe.
60 Nasengelaki kosala yango kala te. Mpe nayebi ete nasalaki
mabe. Nakosaki, nasalaki ete mwasi na ngai ákosa. Nakanisi
ete nasilá koyebisa bino yango, awa na losambo. Eleki mwa
mikolo, kala mingi te, eleki pene na mpóso motoba. Ba-avoká
batungisaki ngai mingi mpenza, na ntina na enquête oyo,
kino nayebaki lisusu mpenza te epai wapi natelemaki. Nautaki
kozónga na ndako, kouta na biró, mpo na kolia. Mpe telefone ya
moto moko ebengaki, mpe Meda akendeki koyanola na telefone.
Atiaki loboko likolo na yango, alobaki: “Ezali ba-avoká yango
lisusu.”
61 Nalobaki: “Nakoki koyikela yango mpiko te, mpokwa moko
lisusu. Nakómi koyoka moto kobeta-beta. Nabandi liboma,
bakómi kobenda ngai na ngámbo oyo, mpe na ngámbo wana,
mpe na ngámbo oyo.” Nalobaki: “Nakoki koyikela yango mpiko
te.”Mpe natelemaki nambalamoko, nalobaki: “Yebisa bango ete
nazali awa te,”mpe nakendekimbangu na sima ya ndako.
62 Ntango nazóngaki…Meda azalaka na bosembo mingi mpo
namakambowana. Akutanaki na ngai na ekuke, alingaki kolela.
Alobaki: “Bill, ezalakimpenza likambomalamu ya kosala?”
63 Oyebi ndenge ozalaka. Nayebi ndenge ngai nazalaka.
Nalobaki: “Ezali bongo. Nazalaki awa te na ntango wana.”
Nayebaki ete Nzambe asilaki kokweisa ngai mpo na yango.
Nalobaki: “Nazalaki awa te na ntango wana.”

Alobaki: “Kasi ozalaki awa ntango abengaki.”
64 Na sima ya nzánga wana, nakendeki kobondela mpo na
bebé moko azalaki kobela. Liboso ete nábima na ndako, telefone
elelaki lisusu, mpe Joseph moke akendeki mbangu kozua
telefone mpe alobaki: “Papa, olingi náyebisa bango ete ozali
awa te?” Bomoni ndenge lisumu ebebisaka, sukasuka, elingaki
kokóma libota ya ndenge nini?
65 Yoane ya Liboso, mokapo ya 5, molongo ya 21, elobi: “Soki
mitema na biso ekweisi biso te, na bongo tozali na bosembo
liboso na Nzambe.” Kasi soki mitema na biso ekweisi biso,
ndenge nini tokoki kozala na bosembo liboso naNzambe? Toyebi,
na ntango nyonso oyo tozali na lisumu oyo eyámbólámi te,
Akoyoka biso te. Oyo wana ezali makasi, kasi, ezali—ezali—ezali,
lingomba esengeli na makambo oyo.

66 Na bongo, nabandaki kobondela mpo na bebé yango. Mpe
ntango nabandaki kotiela ye maboko, Nkolo apamelaki ngai
mpe alobaki: “Obukaki lokuta. Olongobani te kobondela mpo
na bebé wana.”
67 Natikaki moto yango. Nalobaki: “Misie, zela naino awa.
Nazali na likambo ya kosembola.”
68 Nabéngaki avoká yangompe nakendeki na biró, nabengisaki
ye. Nalobaki: “Tala, misie, nabukaki lokuta. Natindaki mwasi
na ngai ete ákosa. Alobaki ete nazalaki wana te, mpe
nakendeki mbangu na nsima ya ndako.” Nayambolaki yango
mpe nayebisaki ye yango.
69 Apusanaki mpe atiaki maboko na ye na lipeka na ngai.
Alobaki: “Ndeko Branham, natielaka yo motema ntango nyonso,
kasi sikoyo, natieli yo yango lisusu, koleka liboso, moto,”
alobaki, “oyo abelemimpo na kosembolamabe na ye.”
70 Nayebisaki ye, nalobaki: “Nabandaki kobondela mpo na
bebé moko, kasi Nkolo azalaki kokweisa ngai, na motema na
ngai, mpamba te nayebaki ete nasalaki mabe.”
71 Na bongo, na mokolo oyo elandaki, mwasi na ngai alobaki:
“Okei wapi?”

Nalobaki: “Na lidusú na ngai.”
72 Mpe nakendeki na lidusú na ngai, na likolo ya Charlestown,
epai nakendeke, eleki mibu ebele. Nakótaki kuna, nabondelaki
mói mobimba wana: “E Nzambe, kotika te ete násala lisusu
likambo ya ndenge wana. Limbisa ngai, Nkolo, mpo ntango
nalingaki kotiela babeli maboko, kobondela, na bongo nde
nakweisamaki.” Pene na ngonga ya misato na mpokwa,
nabimaki. Libanga moko ya monene ezalaka libanda wana.
Namataki likolo na libanga yango, mpe natombolaki miso,
natalaki na ngámbo ya ésti, maboko likolo, nazalaki kokumisa
Nkolo. Mpe ezalaki mpenza kimia kuna. Mpe nalobaki: “Nkolo,
soki Okolinga bobele…Mokolo moko Olekaki pembeni na
Mose, mpe alobaki ete ezalaki…ntango Otiaki ye na lidusu na
libanga, mpe emonanaki lokola mokongo ya moto.” Nalobaki:
“Okoki kosala yango lisusu, Nkolo? Tika ete náyeba ete
nalimbisami.” Mpe nalobaki: “Soki Okolinga kosunga ngai mpe
koya na likanisi na ngai…” Nalobaki: “Nkolo, bongó na ngai
ezali mpenza makasi te, mpo natángá te.” Nalobaki: “Mpe na—
nazali komeka kosalela Yo. Oyebi motema na ngai, mpe ngai…
Nasengelaki kosala bongo te. Nakanaki kosala bongo te. Ezalaki
lokola ete nabandaki liboma, nazalaki motema likolo mpenza,
mpe nasalaki yango na komemama na ntango moko, wana
Satana akangaki ngai.”Nalobaki: “Soki Olimbisi ngai, na bongo,
tika ete námona Yo, Nkolo.”
73 Nzambe azali Mosambisi na ngai; kaka pembeni na
ngai, na mwa esika moko na kati ya matiti, Mopepe moko
lokola ekumbaki ebandaki kobaluka, mpe Yango eyaki mpenza



KOKANGOLAMA NA MOBIMBA 17

mopanzi-mopanzi ya ngambo ya lidusú yango, esika nazalaki,
mpe ekotaki na zamba. Oh, ndeko, kimia oyo eleki mayele
nyonso ekangaki ngai, mpe nagángaki, mpe nalelaki. Nalelaki.
Nagángaki. Nayebi ete masumu na ngai esilaki kolimbisamela
ngai. Bomoni, nakabwanaki ná Nzambe, nakokaki kozua
kokangolama ya bebé yango te.
74 Ngai…Mpe kaka mokolo oyo elandaki, mobali moko autaki
na Chicago, azali moto monene, Mokatoliko, autaki kobongola
motema, ba-valve ya motema na ye evimbaki lokola chambre à
air oyo etondi na mopepe, mpe bazalaki koluka kokata yango
banda kala, balingaki kokata yango, kasi azalaki kolinga te.
Sukasuka, akutanaki na ngai mpo na lisolo. Masolo yango,
totikalaki na likambo yango kino tómona epai mbeba ezali. Mpe
kaka ntango mobali yango akotaki, Molimo Mosanto azongaki
kotala kati na bomoi na ye, mpe akundolaki likambo moko oyo
asáláká ntango azaláká acolite na lingomba Katoliko. Alobaki:
“Ezali solo. Ezalimpenza-mpenza solo.”Alobaki: “Olingi koloba
ete etángamelaki ngai?”

Nalobaki: “Yango nde elilingi bobele moko oyo namoni na
bomoi na yo.”
75 Azongaki mpe ayebisaki monganga, alobaki: “Malamu,
sangisa bisalelo nyonso sikoyo, tokosala lipasó.”
76 Monganga alobaki: “Tokotala lisusu motema yango
malamu.” Mpe ntango atalaki yango malamu, alobaki: “Ozali na
ntina ya lipasó te.” Bomoni?
77 Soki mitema na biso ekweisi biso, tosengeli na kokangolama
na mobimba. Tolingi kozala lingomba ya ndambo te. Tolingi
kozala lingomba ya solosolo to lingomba ata moke te. Tolingi
kozala Baklisto ya solosolo to Baklisto ata moke te. Tolingi
kokangolama na mobimba longwa na mimesano na biso, longwa
na masumu na biso, longwa na makanisi mabe na biso, longwa
na misala mabe na biso, longwa na bopoto na biso, ná nyonso
oyo tosalaki. Tolingi kokangolama na mobimba, na lolenge ete
ntango bato bakokota na losambo oyo, mpo bábondela mpo
na bango, bobele etonga moke oyo (ntango mosusu bakoleka
mokama te, to nkama mibale) nde bakozala awa, kasi bakozala
na maboko ya Nzambe, na mobimba nyonso. Mpe ntango
tokobondela, bongoNzambe akoyoka longwa naLikoló. Nzambe
azali na mposa ya moto moko oyo Ye akoki kosimba ye na
maboko na Ye, moto moko oyo Ye akoki koloba: “Natielaka
ye motema. Nakoki kotinda ye, mosali na Ngai oyo azali na
bokono, na Branham Tabernacle, na Jeffersonville, mpe bato
yango bazalaka na boyokanimoko.” Likambomoko ekosalema.
78 Ee, bótala oyo Asalaka mpo na biso na lolenge oyo tozali
kati na yango. Akosala nini soki tozalaki na motema moko
mpe na boyokani moko? Nzela bobele moko mpo tókoka kosala
yango, ezali kosangisa mitema na biso na bolingo na bandeko,

kotósa basali ya lingomba, ná mokengeli, mpe mokengeli átósa
Nzambe. Na bongo Nzambe akosala na nzela na mokengeli,
na nzela na likita, kino na kati ya lingomba, mpe biso nyonso
tokozala bomokompo naBokonzi naNzambe.Na bongoNzambe
akoyoka, soki tozali na etonga oyo ezali na bomoko. Bótika te ete
elokomoko étungisa bino. Bózala na nsómo na elokomoko te.
79 Sikoyo, wana nde lolenge ya moto oyo Nzambe abongísá
mpo na kozua mboka. Mose azalaki mobimba, azalaki moto oyo
azalaki kokakola te. Soki kowelana, koswana, mpe nyonso wana
ekotaki, azalaki kokakola te. Yango nde likambo oyo Nzambe
alingi mpo na biso sikoyo.
80 Fálo alingaki kosala boyokani, alobaki: “Mose, bino nyonso
bokoki kokende, mpe, kasi, bótika bana na bino awa, to bótika
bibwele na bino mosusu awa.”
81 Ndenge wana nde zabolo alingaka ete Moklisto áyá.
“Ekozala mabe te ete ókota na lingomba, kasi komeka kolimbisa
Jones ata moke te. Ekozala mabe te soki okoki komema ya yo…
soki okoki kokende…Ozali na ntina te ya kotika makambo na
yo, ya komela makaya, ya komela masanga, ya kobuka lokuta, ya
koyiba, ya kotónga, kotiola. Ozali na yo na ntina ya kotika yango
te. Yo kota kaka na lingomba.”
82 Kasi Mose azalaki moto ya kokakola te. Azalaki na mposa ya
kokangolama namobimba. Alobaki: “Tokotika ata linzákamoko
te awa. Tokomema nyonso oyo ezali ya biso, ntango tokokende
kokumbamela Nkolo.”
83 Lolenge wana nde lingomba esengelaki kozala. “Tokomema
boyengebene. Tokomema bosantu. Tokomema Molimo Mosanto.
Tokozala etónga moko ya bomoko ntango tokokende na
etumbelo. Tokozala etonga ya solosolo. Tokotika eloko moko
te awa. Tokomema nyonso. Ata linzáka moko te ekotikala
awa.” Boyebi, bato bakoki kobondela na lolenge ete zabolo
akosengela kotika.
84 Lolenge wana ndeMose ná etonga na ye basalaki. Bakendeki
kuna mpe bakotaki na nsé ya Makila. Bomonaki, liboso ete
bákóta na nsé ya Makila, kokangolama na mobimba ezalaki te.
Mose, ye moko, azalaki na bomoko ná Nzambe, kasi Yisraele te.
Lisumu ezalaki naino. Mpe bazalaki koyima-yima mpo na Mose,
bazalaki koloba: “Mpo na nini, mpo na nini osali likambo oyo?
Ozomemela biso mobulu.” Mpo, Falo ayíkanisaki mbala mibale
motángo ya ba-briki ya kosala, mpe nyonso wana. Oyo wana
nde Mose; azalaki na mobimba mpenza na maboko na Nzambe,
akangolamaki na mobimba na mosala ya kobatela mpate, mpo
na kobatela mpate ya Nzambe. Akangolamaki na mobimba, ye
moko. Kasi libota ekangolamaki te, mpo koyima-yima ezalaki
naino kati na bango.
85 Na butu moko, ntango Nzambe apesaki motindo ete báboma
mpate, elilingi ya Klisto, mpe bázindisa makila na matiti

ya isope, oyo ezali matiti mabe (ya mpamba, ya komikitisa),
mpe bápakola yango likoló na ekuke mpe na makonzi, na
ntango yango nde Yisraele ekangolamaki na mobimba mpenza,
linzáka moko te etikalaki sima. Biloko na bango nyonso
ekangolamaki. Mabota na bango, balingami na bango, mpe
nyonso ekangolamaki, ntango bakotaki mobimba na nse ya
makila.
86 Na ntango yango nde lingomba ekokangolama na mobimba,
ntango nyonso ekokota na nsé ya Makila. Ntango masumu na
yo etiami na nsé ya Makila, ntango makaya na yo, ntango
masano na yo ya mbongo, ntango kobuba na yo, ntango ki-
moyibi na yo, ntango kobuka lokuta na yo, ntango nyonso
etiami na nsé ya Makila, na ntango wana nde kokangolama na
mobimba ekosalema. Soki osalaki moto mabe, sembola yango.
Okoki komema yango na nsé ya Makila te, ekotikala kuna
te. Okoki komema yango te. Eloko moko ekopekisa yo kosala
yango. Ntango ki-ngai na yo mobimba ekotiama nyonso na nsé
ya Makila, kangolama ekozala na mobimba; na bongo, okozua
bonsomi oyo otikálá koyeba te liboso. Ntango nyonso ekotiama
na nsé ya Makila, ebandi kotósa Bokonzi na Nzambe, na ntango
wana nde kokangolama ya solosolo ekosalema.
87 Yesu azalaki mpenza moto na mobimba nyonso. Akokaki
kolela lokola moto. Akokaki kolia lokola moto. Akokaki
kolemba lokola moto. Azalaki mpenza moto, na mobimba
nyonso, na nzoto na Ye ya mokili oyo. Mpe na Molimo
na Ye, Azalaki mpenza Nzambe, na mobimba nyonso, boye,
Asalaki ete nzoto na Ye étósa Molimo oyo ezalaki kati na Ye.
Bomoni, Amekamaki na ndenge nyonso lokola biso. Azalaki
moto, Mwanje te. Azalaki moto. Azalaki na ba-mposa mpe
komekama, kaka lokola biso. Biblia elobi ete Amekamaki.
Azalaki moto, Mwanje te likolo na komekama. Baebele 1
elobi, ete: “Azalaki…” Baebele 1:4 elobi: “Akitisamaki na
nsé ya Banje.” Azalaki moto, moto na mobimba mpenza;
na lolenge ete Nzambe azuaki moto na mobimba, mpo na
komema kokangolama na mobimba, mpe Atondisaki Ye na
Molimo na Ye. Molimo Mosantu ezalaki kati na Ye, zanga
lomeko. Mpe Amekamaki lokola biso. Mpe Azalaki Nzambe na
mobimba mpenza. Atalisaki yango polele ntango Asekwisaki
bakufi, ntangoAtelemisakimolóngó, ba-mbu oyo etombokaki ná
mipepe makasi. Ntango Alobelaki ba-nzete, mpe nyonso wana,
etosaki Ye. Azalaki Nzambe, na kati. Mpe Akokaki kozala moto,
mpamba te, Azalaki moto, kasi Amipesaki Ye moko mpenza mpe
na mobimba nyonso (lokola moto) na maboko ya Nzambe, mpo
na kosalela Nzambe.
88 Mpe Ye azali ndakisa na biso. Biso tozali mibali mpe basi.
Tozali mpe Baklisto. Soki Azali ndakisa na biso, tika ete
tómipesa na mobimba nyonso na maboko ya Molimo Mosantu,
mpo tókoka kozala bato ya Bokonzi na Nzambe.

89 Azalaki moto na mobimba; Azalaki Nzambe na mobimba.
Kasi Asundolaki binama na Ye na oyo ya Ye…binama na
Ye ya nzoto, ná makanisi na Ye moko, misala na Ye moko,
ná mitungisi na Ye moko, mpe: “Nasalaka bobele makambo
oyo esepelisaka Tata.” Yango mpenza. Akangolamaki mobimba
na bato. Banganganzambe bayaki epai na Ye, bato minene,
mpe balobaki: “Rabi, boye-na-boye,” mpe bamekaki kopesa Ye
kaniáka mpo Ákota na masangá mpe bibongiseli na bango. Kasi
Ye akangolamaki namobimbampoAmipesaki naNzambe.
90 Moyembi alobaki te ete: “Okokangola Ye, mpo Amipesi
mobimba nyonso epai na Ngai”? Bomoni? “Nakokangola
Molingami na Ngai na ba-mbwa, mpamba te Amipesi epai
na Ngai.”
91 Na ngonga wana, ntango tokokóma na suka ya mobembo
ya bomoi, nalingi ete ézala bongo mpo na oyo ya ngai. Nayebi
ete bolingi ete ézala bongo mpo na oyo ya bino. Nalingi Ye
áloba: “Nakokangola ye na mbángá ya liwa, mpo amipesaki
epai na Ngai. Nakokangola ye na nkunda, na ntongo ya lisekwa,
kokangola ye na mobimba mpenza, elimo, nzoto, mpe Molimo,
mpo amipesaki epai na Ngai.”
92 Misala nyonso ya Yesu ezalaki na mobimba. Nyonso
ezalaki na mobimba, ekangolamaki na mobimba. Akangolaki
na mobimba moto na mábá. Akangolaki mwasi na litanga ya
makila na mobimba, na litanga na ye ya makila. Akangolaki
na mobimba mokili na lisumu, ntango Akufaki na mokolo ya
bolimbisi masumu. Akangolaki na mobimba, masumu nyonso.
Akangolaki Lingomba. Boye, tozali na ntina te ya kozala bato
oyo bazali kobika na nsé ya litomba na bango. Tozali na ntina
te ya kobika lokola baoyo balóngámí, mpo Ye alongaki zabolo
mpe azuaki bokonzi mpe nguya nyonso, Aniataki yango na
nse ya makolo na Ye, mpe bazali na makoki ata moke te
ya kokonza yo. Tozali Baklisto, oyo batondisami na Molimo
Mosanto. Tozali na ntina te ya kotind-…ya kotika zabolo
átinda biso tósala makambo na nko. Klisto akangolaki biso,
kokangolama na mobimba; akangolaki biso na masenginya,
akangolaki biso na masumu, akangolaki biso na mimesano,
akangolaki biso na matóngi, akangolaki biso na—na maloba ya
kotuka, akangolaki biso na makambo nyonso ya mbindo. Ye
akangolaki biso na mobimba mpe atiaki biso na maboko na Ye
ya búlee; kokangolama namobimba nyonsompenza.
93 Akangolaki bokono na biso. Akangolaki biso na bokono,
mpamba te tozali na mokanda ya mokóló eloko mpo na yango.
Aleluya! “Mpamba te Azokisamaki mpo na masumu na biso, na
mapipi na Ye nde biso tobikisamaki.” Azali Mobikisi na biso.
Yango wana mobola ya mwasi wana, oyo abelaki búká-buka,
oyo azalaki koluka kosalisa mobali na ye oyo alingaki kokufa na
cancer, akotaki kino na misanda ya Bozali na Nzambe. Azalaki
na kondima. Mpe a…Minganga basáláki nyonso oyo bakokaki

kosala, boye, alandaki malako ya Nzambe mpe akangolamaki na
mobimba.
94 Bayekoli bakangolamaki na mobimba, kokangolama
mpenza na mobimba nyonso. Mpo na nini? Mpo batondisamaki
na Molimo Mosanto na mobimba nyonso. Soki ozali bobele
mondimi ya lingomba mpe opesaki mokengeli mbote ya loboko,
tomwa…obikelaki kakamwa likambo ya kopumbwa-pumbwa,
ya kogánga, to ya koloba minoko na sika, to eloko moko boye;
kasi ozali naino na nkanza na motema, bizaleli mabe, kobuka
lokuta, komela makaya, kolula basi; eloko moko esalemi naino
te. Eloko moko ezali kotambola malamu te. “Mpamba te, ye
oyo alingaka mokili, to makambo ya mokili, bolingo ya Nzambe
ezali kati na ye te.” Osili kokóta na libunga. “Na mbuma na
bango nde bokoyeba bango.”
95 Biso nyonso tolingi kozala na bomoko, elongo ná Molimo
Mosantu. Bandimi nyonso basengelaki kozala na bomoko,
bamoko ná bamosusu. Bolingo na Nzambe esili kosopana
na mitema na biso na nzela na Molimo Mosanto. Epetolaka
biso na mabe nyonso. Tosili kokangolama na makambo ya
mokili. Yesu alobaki: “Na yango nde bato nyonso bakoyeba ete
bozali bayekoli na Ngai, ntango bozali na bolingo, bamoko na
bamosusu.” Soki mondimi moko alingi mondimi mosusu mingi
mpenza na lolenge ete akolinga kokufampo na ye.
96 Soki likambo moko ya mabe ebandi, bato ya libanda, basi
mosusu bayei koloba: “Kasi, tala, molingami. Elingaki kozala
malamu koleka soki osalaki likambo oyo, to oyo wana, soki
olataki eloko oyo, to osalaki oyo wana, to osalaki oyo boye, mpe
otikaki batúntuki wana,” to bongo na bongo ndenge wana, tozali
mpenza na bomoko ná Nzambe!
97 Okoloba: “Ee, Ndeko Branham, ezali komekama moko
ya makasi mingi.” Kasi Klisto akufaki mpo na ntina wana.
Zabolo asíli kolóngama. Tolingi kokangolama na mobimba.
Tolingi lingomba oyo ezali péto, búlee, mpe esangisami te,
mpe esukolami na Makila ya Mwana-mpate, oyo etondisami
na Molimo Mosanto, oyo ezali na bilembo mpe makambo
ya minene mpe bikamwa. [Maloba mazangi na eteni oyo ya
bande—Mok.] …kokangola mpenza moto nyonso. [Maloba
mazangi na eteni oyo ya bande—Mok.]
98 Nzambe molingami, Ozuaka biloko te, bobele soki
ekangolami na mobimba. Okokaki koyamba mbeka oyo ezali
na mbeba likolo na yango te. Okolinga ata moke te koyamba
libondeli, soki lisumu ezali kati na bomoi ya moto yango.
Okokaki kosala yango te, Nkolo. Osalaki yango te na bileko
bisila koleka, mpe Okoki kosala yango te, lelo. Kasi mbeka
esengeli kozánga mbéba. Nkolo Nzambe, wana tomitandi biso
moko likolo na etumbelo, lokola bomoi oyo emipesi mbeka,
longola kati na biso, E Nkolo, matónó nyonso ya lisumu. Na

mobimba, natandi elimo na ngai, mpe nzoto na ngai, makasi na
ngai, bokasi na ngai, elongo ná lingomba oyo na ntongo oyo,
likolo na etumbelo. Petola biso na Makila na Yo, mpe limbisa
biso na lisumu nyonso oyo tosalaki. Tika ete Molimo Mosanto ya
Nkembo étonda kati na biso, mpe Bozali na Ye ékende elongo
na biso uta na tabernacle oyo, na ntongo oyo, na lolenge ete
tóyeba, na kati na biso moko, ete Asili kolimbisa biso. Na
bongo, libondeli ekozala: “Limbisa biso mabe na biso lokola
biso tokolimbisaka baoyo basálelaka biso mabe.” Kokisa yango,
Nkolo.
99 Zala pembeni na biso sikoyo, pambola biso mpe batela biso
kino tokokutana lisusu na liyangani ya mpokwa. Tika ete tókota
ná maboko ya peto mpe mitema ya peto, ete Okoboya te, mpo
tolingi mpenza kokangolama na mobimba na makambo nyonso,
Nkolo, oyo ekoki kopekisa biso kozala pole ya mokili; mwinda
oyo etiami likolo na ngomba, na nsé ya ekoló te, kasi mwinda oyo
etiami likolo na ngómba, oyo ezali kopesa póle mpo na kokamba
makolo ya bato na nzela ya sembo. Kokisa yango, Tata. Tosengi
yango naNkombo naYesu,mpempo naNkembo naYe. Amen.
100 Nakosenga na Doc…nakanisi azali kuna na sima, to moko
na basungi oyo azali awa. Mpo lingomba bátánga yango, Doc,
yaka kotia yango na etanda ya mayebisi, mpo lingomba bámona
yango, wana bazali kobima. Na sima, Ndeko Collins, soki azali
awa…Ndeko Collins azali awa? Pesa ye oyomosusu.
101 Mpe, malamu, misie, mpe tokotala ndenge…[Ndeko
Branham atangi mokanda moko—Mok.] Ezali nde moto moko
azali na mposa ya lisolo. Epesamaka ntango nyonso. Tosepelaka
bongo.

Mpe nazalaka na masolo. Bomoni, likambo ya kosala ezali
ete óbenga nimeró na biso kuna. To—tozuá mindondo mingi na
ndako, losambo bayebi yango. Baoyo bazali bapaya. Losambo
bayebi yango. Basengelaki kotia mwa eteni…Nakotia yango
mpe awa na losambo, mpo baoyo bazokoba koya. Bomoni, bazali
mpenza mingi, na lolenge ete tokoki kotala makambo ya bato
nyonso te, bayaka nde kokokana na nimeró. Bomoni? Mpe to…
Soki, osengeli kaka kobenga BUtler 2-1-5-1-9, BUtler. [Nimero
ya telefone ebongwáná—Mok.] Mpe mondimi nyonso oyo amoni
moto oyo azali na bosenga, nazalaka ntango nyonso na esengo ya
komona bato. Kasi tozali na lolenge moko ya kosala makambo.
Bato mosusu basílaki kobenga, bato mingi, bomoni. Kasi
tolekisaka bango moko-moko, wana tozali kokende liboso. Na
bongo, ezali na…Kalakala, tozalaki kosala yango kaka bongo-
bongo, ndenge nyonso, kolekisa, kotika bamosusu, bato bazalaki
kozonga na ndako na mawa mpe nyonso wana. Sikoyo, batii
makambo nyonso na molongo mpenza. Mpe yango nde tozali
komeka kolobela sikoyo, bomoni, likambo ya kotia makambo
nyonso na molongo, na ndenge ebongi be.

Mpe nakosepela komona bato ya motuya yango, basengeli
kaka kobenga BUtler 2-15-19 (1-5-1-9), mpe Mr. Mercier to Mr.
Goad, moko na bango akoyanola na telefóne, mpe akoyebisa
yo ntango oyo okoki koyambama. Tobongisi esika moko kuna,
ezali na climatiseur, mpe tobelemi mpo na koyamba bato mpe
kobondelampo na bango. Tosepelakampenza kosala yango.
102 Sikoyo, ntina oyo nazoyá na losambo te, bato bazokanisa
ete nazóluka kozala mosika na bato; ezali bongo te. Nazoluka
nde ko—kozala mpenza na molongo. Bomoni? Nde oyo ngai
nalingaka kozala, nalingaka kopona bilongi te. Moto nyonso,
ézala nani, ézala wapi, ézala na ntango nini, bomoni; lángi,
endimeli ezali na eloko moko te ya kosala ná likambo yango.
Toyáka kuna mpe tokutanaka na bato. Mpe soki bazali na
bosenga, tókangamaka mpenza ná Nzambe, kino ézua eyano.
Soki balingi koyeba likambo nyonso na ntina na mayangani,
na ntembe te, totalaka malamu likambo yango mpe tosilisaka
yango. Ezali bobele kokambama na Molimo Mosanto. Mpe
ezalaka…Ndenge wana, nakanisi ete ezali bongo, esalaka ete
bato nyonso bázala mpenza ndenge moko. Yango wana, kopona
bilongi ezalaka te, kopona bilongi moko te.
103 Bato bazali, baoyo bayaki mpo tóbondela mpo na bango, na
ntongo oyo, baoyo bazali na bokono,mpe balingaki ete tóbondela
mpo na bango? Malamu. Bazali te.

Na bongo, tóyemba loyembo kitoko ya…ya kokumbamela.
Tokoki koyemba nini na ntongo oyo? “Eloko nini ekoki kolongola
masumu na ngai?” Oyebi yango, Teddy? “Eloko mosusu te bobele
Makila na Yesu.” Eloko nini ekoki…

[Ndeko mwasi moko asololi na Ndeko Branham—Mok.]
Malamu, misie. Olingi kobondelampo na ye sikoyo?

Nakobondela mpo na mwasi yango. Nakotiela mwasi
oyo maboko. Na bongo, bógumba motó elongo na ngai, na
kimia sikoyo.
104 Nzambe molingami, mwasi moko azali na bokono makasi.
Ndeko na biso ya mwasi apesi nzoto na ye, ata mpo na kolongola
cancer na bamosusu, mpo na kotelema na katikati, mpo na
bamosusu. Kasi Okangoli ye na yango, Nkolo, eleki mwamikolo,
ntangomakambowana eyebanaki. Sala bobele ete ámona yango,
ye moko, Nkolo, na sima akoyeba ete euti epai na Yo. Natieli
ye maboko, mpe nasengi mawa mpo na mwasi mosusu oyo
atelemi mpo na ye. Tika ete ngolu na Nzambe, Nguya ya Molimo
Mosanto…Soki mabe moko ezali na mitema na biso, Nkolo,
monisa biso yango liboso, na sima tokokende kosembola yango.
Na bongo tokoyeba ete tozui ngolu na Nzambe, ete tozali na
kimia elongo ná Nzambe, ete tokozua oyo tosengi, mpo tozali
na ekweli moko te. Kokisa yango, Nkolo. Na Nkombo na Yesu
nabondeli. Amen.

Malamu.

Eloko nini ekoki kolongola masumu na ngai?
Eloko mosusu te bobele Makila na Yesu;
Eloko nini ekoki kosala ete nákóma lisusu
malamu?

Eloko mosusu te bobele Makila na Yesu.
Oh, ebale yango ezali kitoko
Oyo ezali kokómisa ngai pembe lokola
matandala;

Nayebi liziba mosusu te,
Eloko mosusu te bobele Makila na Yesu.

105 Bato boni bamiyoki ete masumu na bino nyonso ezali na nsé
yaMakila? Tóyemba yangowana botombolimaboko sikoyo.

Eloko nini ekoki kolongola masumu na ngai?
Eloko mosusu te bobele Makila na Yesu;
Eloko nini ekoki kosala ete nákóma lisusu
malamu?

Eloko mosusu te bobele Makila na Yesu.
Sikoyo, wana tokitisi maboko, topesana mbote ya loboko

zinga-zinga.
Yango ezali kitoko…

Malamu, na nzinga-nzinga.
…mpembe lokola matandala;
Nayebi liziba mosusu te,
Eloko mosusu te bobele Makila na Yesu.

Bolingi Ye? Amen.
Oh, nalingi Yesu mingi,
Oh, nalingi Yesu mingi,

Sikoyo bókangama na yango, sikoyo. Bino nyonso
bókangama na Nzambe.

Nalingi Yesu mingi,
Mpo Alingaki ngai liboso.
Nakobosana te… 

